
OZIQ-OVQAT SANOATI 
KORXONALARI 

RAQOBATBARDOSHLIGINI 
OSHIRISH YO‘LLARI

Nilufar Umarova
TDIU tadqiqotchisi

Annotatsiya: Ushbu maqolada oziq-ovqat sanoati korxonalarida raqobatbardoshlikni oshirishning zamonaviy yo‘llari, 
mamlakatimizda olib borilayotgan yangi islohotlar, oziq-ovqat sanoati korxonalaridagi muammolar, olib borilgan ilmiy 
tadqiqotlar, 2030-yilga qadar oziq-ovqat mahsulotlarini yetishtirish ko‘rsatkichlari hamda bir qator innovatsion yechimlarni 
amaliyotga tatbiq etishga qaratilgan masalalar ilmiy jihatdan bayon etilgan.

Kalit so‘zlar: oziq-ovqat sanoati korxonalari, raqobat, raqobatbar-doshlik, innovatsiya, raqamli texnologiya, tejamkorlik, 
KPI baholash mezoni.
Abstract: In this article, modern ways to increase competitiveness in food industry enterprises, new reforms being carried 
out in our country, problems in food industry enterprises, conducted scientific research, indicators of food production until 
2030, and issues aimed at implementing a number of innovative solutions scientifically stated.

Key words: food industry enterprises, competition, competitiveness, innovation, digital technology, savings, KPI evalua-
tion criteria.
Аннотация: В данной статье рассмотрены современные пути повышения конкурентоспособности предпри-
ятий пищевой промышленности, новые реформы, проводимые в нашей стране, проблемы на предприятиях 
пищевой промышленности, проведенные научные исследования, показатели производства продуктов питания  
до 2030 года, а также вопросы, направленные на реализацию ряда инновационных решений. научно обосновано.

Ключевые слова: предприятия пищевой промышленности, конкуренция, конкурентоспособность, инновации, 
цифровые технологии, экономия, критерии оценки KPI.

K I R I S H
Buguni kunda oziq-ovqat mahsulotlari aholi ehtiyoji uchun zarur bo‘lgan birlamchi iste’mol qilinadigan 

mahsulotlar hisoblanadi. Mamlakatimizda oziq-ovqat xavfsizligini ta’minlash, sanoat korxonalari o‘rtasida raqo-
batbardoshlikni oshirish, ekologik jihatdan toza mahsulotlar ishlab chiqarish hamda sanoat korxonalarini iqti-
sodiy samaradorlik ko‘rsatkichlarini yuqori sur’atlarda o‘sib borishini ta’minlash eng dolzarb muammolardan biri 
hisob lanadi.

Oziq-ovqat sanoati korxonalarining raqobatbardoshligini oshirish maqsadida Muhtaram, Prezidentimiz 
tomonidan mamlakatimizda oziq-ovqat xavfsizligini ta’minlash, sanoat korxonalri o‘rtasida raqobatbardoshlikni 
oshirish hamda ekologik jihatdan toza mahsulotlar ishlab chiqarish borasida ko‘plab yangi islohotlar amalga 
oshirib kelinmoqda. Jumladan, O‘zbekiston Respublikasi Prezidentining 2022-yil 28-yanvarda “2022-2026-yil-
larga mo‘ljallangan Yangi O‘zbekistonning taraqqiyot strategiyasi to‘g‘risida”gi PF-60-son Farmoni qabul qilindi. 
Farmonga ko‘ra, oziq-ovqat sanoati korxonalarining raqobatbardoshligini oshirish maqsadida quyidagi bir qator 
vazifalar belgilab berildi.

Jumladan, 22-maqsadga ko‘ra, milliy iqtisodiyot barqarorligini ta’minlash va yalpi ichki mahsulotda sanoat 
ulushini oshirishga qaratilgan sanoat siyosatini davom ettirib, sanoat mahsulotlarini ishlab chiqarish hajmini 1,4 
baravarga oshirish;

● sanoatning yetakchi tarmoqlari va iqtisodiyotni yanada liberallashtirish hamda transformatsiya jarayon-
larini yakunlash;

● oziq-ovqat sanoatini rivojlantirish dasturini amalga oshirish;

● yirik sanoat tarmoqlari va hududiy korxonalar o‘rtasida sanoat kooperatsiyasini rivojlantirish;

● sanoat tarmoqlarida mehnat unumdorligini oshirish dasturlarini keng joriy qilish;

● sanoat tarmoqlarida yo‘qotishlarni kamaytirish va resurslarni ishlatish samaradorligini oshirish[1] kabi 
bir qator muhim vazifalar belgilab berilgan.

Bundan ko‘rinadiki, oziq-ovqat sanoati korxonalarini rivojlantirish va raqobatbardoshligini oshirish zamon 
talabiga aylanib bormoqda. Chunki, oziq-ovqat sanoat korxonalari iqtisodiyotning eng asosiy drayver soha-
laridan biri bo‘lib, korxonalarni iqtisodiy samardorligini oshirishning asosiy shartlaridan biri raqobatbardoshlik 
muhitini rivojlantirish hisoblanadi.

Shuning uchun ham, aynan shu mavzuda olib borilayotgan ilmiy tadqiqot ishlarini yanada takomillashtirish 
oziq-ovqat sanoat korxonalaridagi raqobatbardoshlik muhitini rivojlanishiga hamda yangi imkoniyatlarni amali-
yotga keng tatbiq etilishiga xizmat qiladi.

I L M I Y  M U A M M O N I N G  Q O ‘ Y I L I S H I
Oziq-ovqat sanoati korxonalarida raqobatbardoshlik muhitini oshirish borasida xorijlik olimlar tomonidan bir 

qator ilmiy tadqiqot ishlari olib borilgan. Jumladan, A.V. Glichev o‘z tatqiqod ishlarida innovatsion iqtisodiyotga 
“Bozor iqtisodiyotida nazoratning muhim vositasi. Raqobat – ishlab chiqaruvchi korxona va resurslarni yetkazib 
beruvchilarga iste’molchilar ehtiyojini qondirish majburiyatini yuklaydi” [2] - deb ta’rif bergan.

Bundan tashqari, D.Sh.Bababekovaning ilmiy ishlarida “Raqobat bu iqtisodiy subyektlarning turli iqtisodiy 
jarayon va faoliyatlardan olinuvchi foyda va naflilikni yuqori darajaga yetkazish orqali ijtimoiy-iqtisodiy hayotda 
mustahkam mavqeni egallashdan iborat iqtisodiy manfaatlarini ro‘yobga chiqarish uchun o‘zaro kurash shak-
lida maydonga tushuvchi iqtisodiy munosabatdir” [3], V.V. Sarev, A.A.Kantarovich, V.V. Chernishlarning tadqiqot-
larida “Raqobat ishlab chiqaruvchi va resurslarni yetkazib beruvchi korxonalarni iste’molchi ehtiyojini qondir-
ishga majbur qiladi. Bunda raqobat ishlab chiqarish xarajatlariga mos holda, mahsulot narxini pasaytirish va 
ishlab chiqarishni kengaytirishga chaqiradi” [4] kabi manbalar keltirilgan.

Mamlakatimizdagi olimlaridan H.P.Abulqosimov va T.S.Rasulovlarning tadqiqotlarida, oziq-ovqat xavfsi-
zligi mamlakat aholisini oziq-ovqat mahsulotlari bilan o‘zini-o‘zi, mustaqil ta’minlashga qodirligini ifodalaydi [5]. 
Yana bir iqtisodchi olimlarimizdan N.X.Ergashev O‘zbekistonda oziq-ovqat xavfsizligini ta’minlashda sug‘ur-
taning ahamiyatini ko‘rsatib beradi [6]. Shuningdek, iqtisodchi olimlar Sh.Shodmonov, A.O‘lmasov, T.Jo‘rayev, 
D.Tojiboyevalar tomonidan ham oziq-ovqat sanoatini rivojlantirish va xavfsizligini ta’minlash masalalari ularning 
o‘quv qo‘llanma va dasrliklarida o‘z ifodasini topgan.

Yuqorida keltirilgan xorijiy va maxalliy iqtisodchi olimlarning ilmiy-tadqiqot ishlarida asosan oziq-oqat 
sanoati korxonalarida raqobatbardoshlik tushunchasini rivojlantirish borasida amalga oshirilayotgan tadqiqot-
larga qaratilgan masalalar o‘rganilgan.

Biroq, oziq-ovqat sanoati korxonalarida raqobatbardoshlik muhitini rivojlantirish, raqobatbardoshlikni 
oshirish yo‘llari hamda innovatsion yechimlari aniq yetarlicha o‘rganilmagan. Shuning uchun ham, oziq-ovqat 
sanoati korxonalarida raqobatbardoshlikni oshirishning zamonaviy yo‘llari bo‘yicha takliflar va tavsiyalar ishlab 
chiqishga qaratilgan ilmiy izlanishlarni olib borishni taqozo etmoqda. Ushbu jihatlar ilmiy maqola mavzusining 
dolzarbligini belgilab beradi hamda tadqiqot mavzusini tanlash uchun asos bo‘ladi.

T A D Q I Q O T  M E T O D O L O G I YA S I
Maqolada mantiqiy fikrlash, statistik tahlil, kuzatuv va qiyosiy tahlil, abstrakt fikrlash hamda ilmiy umum-

lashtirish kabi usullardan keng foydalanilgan. Mavjud metodologik yondoshuvlarga tayangan holda, maqolada 
oziq-ovqat sanoati korxonalrida raqobatbardoshlikni oshirishga qaratilgan ilmiy tadqiqotlarni o‘rganish asosida 
olib borilgan ilmiy natijalardan keng foydalanilgan.

A S O S I Y  T A H L I L  V A  N A T I J A L A R
Ma’lumki, Muhtaram Prezidentimiz tomonidan mamlakatimizdagi oziq-ovqat sanoati korxonalarida raqo-

batbardoshlikni oshirish borasida bir qator yangi Farmonlar va startegiyalar qabul qilinib, keng ko‘lamli islo-
hotlar amalga oshirilib kelinmoqda. Jumladan, O‘zbekiston Respublikasi Prezidentining 2022-yil 28-yanvarda 
“2022 - 2026-yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi PF-60-son Far-
monida oziq-ovqat sanoati dasturi qabul qilindi. Ushbu dasturga ko‘ra, quyidagi bir qator vazifalar belgilandi.

Oziq-ovqat xomashyo bazasini kengaytirish va organik mahsulotlar hajmini bosqichma-bosqich oshirish 
dasturini ishlab chiqish va amalga oshirish, bunda, 2022-yilda Davlat investitsiya dasturi doirasida umumiy qiy-

mati 440 mln AQSH dollari bo‘lgan 50 ta yirik loyihani amalga oshirish, 2026-yilga borib oziq-ovqat mahsulotlari 
hajmini 7,4 mln tonnaga, qayta ishlash darajasini sut bo‘yicha 32 foiz, go‘sht - 25 foizga, meva-sabzavot - 28 
foizga yetkazish vazifalar belgilab berildi.

Bundan ko‘rinadiki, mamlakatimizda qabul qilingan oziq-ovqat sanoati dasturini rivojlantirish orqali oziq-
ovqat sanoati korxonalarida yildan-yilga raqobatbardoshlikni oshirish, innovatsion yechimlarni amaliyotga tatbiq 
etish hamda oziq-ovaqt zaxirasini kengaytirishga qaratilgan yangi imkoniyatlar yuzaga keladi.

Shuni alohida ta’kidlash lozimki, mamlakatimizda buguni kunda oziq-ovqat sanoati korxonalarida raqobat-
bardoshlik muhitini oshirishga qaratilgan ko‘plab yutuqlarimiz bilan birgalikda bir qator kamchiliklarimiz ham 
mavjud, jumladan:

● oziq-ovqat sanoati korxonalarida raqobatbardoshlik muhitini oshirish borasida yangi tizimlar shakllan-
magan. Masalan, rivojlangan davlatlarda oziq-ovqat sanoati korxonalarida raqobatbardoshlik muhitini 
oshirishga qaratilgan yangi innovatsion dasturlar ishlab chiqilgan;

● oziq-ovqat sanoati korxonalarida raqobatbardoshlikni oshirishning ilg‘or tajribalari rivojlanmagan;

● oziq-ovqat sanoati korxonalarida raqobatbardoshlikni oshirishga qaratilgan maqsadli dasturlarni 
mukammal emasligi va uni takomillashtirish zarurligi hal qilinishi lozim bo‘lgan eng muhim masalalardan 
biri hisoblanadi. Yuqoridagi ko‘rsatib o‘tilgan kamchiliklarni o‘z vaqtida bartaraf etilishi oziq-ovqat sanoati 
korxonalarida raqobatbardoshlikni oshirishga, oziq-ovqat muammolarini hal etilishiga, oziq-ovqat zax-
irasini kengaytirish borasida yangi innovatsion imkoniyatlarni joriy etilishiga xizmat qiladi.

Quyidagi 1-rasmda muallif tomonidan mamlakatimizdagi oziq-ovqat sanoati korxonalarida raqobatbar-
doshlikni oshirishning zamonaviy yo‘llari ishlab chiqilgan bo‘lib, ushbu zamonaviy yo‘llarni amaliyotga keng 
tatbiq etish oziq-ovqat sanoati korxonalaridagi muammolarni bartaraf etishga qaratilgan yangi innovatsion 
yechimlar hisoblanadi.

1-rasm: Oziq-ovqat sanoati korxonalarida raqobatbardoshlikni oshirishning zamonaviy yo‘llari1

Bundan ko‘rinadiki, 1-rasmda mamlakatimizdagi oziq-ovqat sanoati korxonalarida raqobatbardoshlikni 
oshirishning zamonaviy yo‘llari ishlab chiqilgan bo‘lib, ekologik toza mahsulotlar ishlab chiqaruvchi korxonlarga 
yangi imtiyozlar berish, raqamli innovatsion texnologiyalardan foydalanish ko‘rsatkichlarini oshirish, xarajatlarni 
minimallashtirish va chiqindisiz texnologiyalarni rivojlantirish, raqobatbardosh top-10 talik milliy korxonalar 
reyting tizimini joriy etish hamda iqtisodiy samaradorlikni oshirishga qaratilgan KPI baholash mezonlarini ishlab 
chiqish kabi zamonaviy yo‘llari ko‘rsatib o‘tilgan. Bugungi kunda amaliyotga ushbu 5 ta zamonaviy yo‘llarni 
keng joriy etish oziq-ovqat sanoati korxonalaridagi muammolarni bartaraf etishga hamda ulardagi raqobatbar-
doshlik muhitini yanada rivojlantirishga xizmat qiladi. Qolaversa, muallif tomonidan quyidagi 1-jadvalda qishloq 
xo‘jaligida hosildorlik va rentabellik darajasini 2030-yilga qadar ko‘rsatkichlarining tahlili ko‘rsatib o‘tilgan bo‘lib, 
bunda asosan 8 turdagi ko‘rsatkichlarni 2030-yilga qadar erishiladigan natijalari keltirib o‘tilgan.

1 Muallif tomonidan olib borilgan tadqiqotlar asosida ishlab chiqilgan.

1-jadval: Qishloq xo‘jaligida hosildorlik va rentabellik darajasini 2030-yilga qadar ko‘rsatkichlari2

№ 2030-yilgacha erishiladigan maqsadlarning samaradorlik ko‘rsatkichlari

1 Bir gektardan olinadigan o‘rtacha daromadni 5 ming dollarga yetkazish

2 Qishloq xo‘jaligi sohasida eksport hajmini yiliga 10 milliard dollarga yetkazish

3 Agrar sohaga jami 15 milliard dollar investitsiyalarni jalb qilish

4 Hosildorlik ko‘rsatkichlarini paxta bo‘yicha o‘rtacha 45–50 sentnerga, g‘alla bo‘yicha – 80–85 sentnerga yetkazish

5 Mahalliy sabzavot, poliz, kartoshka urug‘lik ta’minotini 50 foizga yetkazish

6 Qishloq xo‘jaligi mahsulotlarini qayta ishlash ko‘rsatkichining 25 foizdan yuqori bo‘lishini ta’minlash

7 Respublika hududlarida 2,5 million tonna quvvatga ega bo‘lgan 100 ta yangi agrologistika markazlari faoliyatini 
yo‘lga qo‘yish hamda ularning eksport salohiyatini 1 milliard dollarga yetkazish

8
Qishloq xo‘jaligi mahsulotlari va chorvani sug‘urta qilish tizimini isloh qilish, alohida sug‘urta jamg‘armasini tashkil 
etish va unga 100 million dollarni jalb qilish, dehqon va fermerlarga sug‘urta mukofotining 50 foizini subsidiyalash 
tizimini joriy qilish

Jadvaldan ko‘rinadiki, 2030-yilga qadar, mamlakatimizdagi qishloq xo‘jaligida hosildorlik va rentabellik 
darajasini oshiradigan bo‘lsak, oziq-ovqat sanoati korxonalarining raqobatbardoshligini oshirish imkoniyatlari 
ham o‘sib boradi.

Xulosa o‘rnida aytish joizki, oziq-ovqat sanoati korxonalarining raqobatbardoshligini oshirish bugungi kunda 
hal qilinishi lozim bo‘lgan dolzarb masalalardan biri hisoblanadi. Mamlakatimizdagi oziq-ovqat sanoati korxo-
nalarining raqobatbardoshligini oshirish uchun yuqorida ishlab chiqilgan amaliy taklif va tavsiyalarni amaliyotga 
keng tatbiq etish eng muhim innovatsion yechimlar hisoblanadi.

X U L O S A  V A  T A K L I F L A R
Mamlakatimizdagi oziq-ovqat sanoati korxonalarining raqobatbar-doshligini oshirishda quyidagi asosiy 

tamoyillarga asoslanishi kerak deb hisoblaymiz, jumladan:

● raqobatbardosh top-10 talik milliy korxonalar baholash reytingini ishlab chiqish;

● oziq-ovqat sanoati korxonalarining raqobatbardoshligini oshirishga qaratilgan yangi imtiyozlarni joriy 
etish;

● oziq-ovqat sanoati korxonalarida tejamkorlik dasturlarini yaratish va chiqindisiz texnologiyalarni rivo-
jlantirish;

● oziq-ovqat texnologiyalarini innovatsion turlaridan samarali foydalanishdan iboratdir.

Yuqorida keltirilgan tavsiyalarni amaliyotga keng joriy etilishi natijasida, oziq-ovqat sanoati korxonalarida 
raqobatbardoshlikni oshirishning yangi imkoniyatlarini rivojlanishiga va oziq-ovqat sanoati korxonalarini iqti-
sodiy samaradorlik ko‘rsatkichlarini oshishiga xizmat qiladi.

Foydalanilgan adabiyotlar ro‘yxati:
1. O‘zbekiston Respublikasi Prezidentining “2022–2026-yillarga mo‘ljallangan yangi o‘zbekistonning taraqqiyot strategi-

yasi to‘g‘risida”gi PF-60-son Farmoni, 2022-yil 28-yanvar.
2. Гличев А.В. Очерки по экономике и организации управления качеством продукции // Стандарты и качество. – 

1994. – № 12. – с. 19. 
3. Bababekova D.Sh. Shakllanayotgan bozor munosabatlari tizimida raqobat va uning amal qilish xususiyatlari. Iqtisod 

fanlari nomzodi ilmiy darajasini olish uchun dissertatsiya. –T.:2005.–26 b.
4. Царев В.В., Кантарович А.А., Черныш В.В.Оценка конкурентоспособности предприятий. Теория и методология. 

– М.: ЮНИТА-ДАНА, 2008. – с. 31.
5. Abulqosimov H.P., Rasulov T.S. O‘zbekistonda oziq-ovqat xavfsizligini ta’minlash yo‘llari. Risola. – T.,"Fan va texno-

logia”, –2015.
6. Ergashev X.N. O‘zbekistonda oziq-ovqat xavfsizligini ta’minlashda sug‘urtaning ahamiyati. //“Kichik biznes va xususiy 

tadbirkorlikning oziq-ovqat zaxiralarini oshirishdagi o‘rni va roli: muammo va imkoniyatlar” mavzusidagi Oliy ta’lim 
muassasalariaro ilmiy-amaliy anjumani ilmiy maqola va ma’ruzalar to‘plami. 2018-yil 19-may.–T.,2018. – 257-bet.

2 Muallif tomonidan “2022–2026-yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi Farmoni ma’lumotlari 
asosida ishlab chiqilgan.

